Vinnuhópur um efnisorðasamvinnu í Landskerfi bókasafna


2. fundur vinnuhóps um efnisorðasamvinnu í Landskerfi bókasafna hf. (Lb), haldinn í Borgarbókasafni v/Tryggvagötu fimmtudaginn 4. júlí 2002, kl. 10–12.

Fundinn sátu: Elísabet Halldórsdóttir, Borgarbókasafni;  Guðný Ragnarsdóttir, Upplýsingaþjónustu Alþingis; Hulda Björk Þorkelsdóttir, Bókasafni Reykjanesbæjar; Margrét Björnsdóttir, Skólasafnamiðstöð Reykjavíkurborgar; Ragna Steinarsdóttir, vinnuhópi um sérefnislykla og Þóra Kristín Sigvaldadóttir, Tækniháskóla Íslands. 

Auður Gestsdóttir, Landsbókasafni Íslands – Háskólabókasafni var fjarverandi vegna sumarleyfis og Þórdís T. Þórarinsdóttir, Menntaskólanum við Sund boðaði forföll.

Fundurinn hófst með því að Þóra Kristín var skipuð fundarritari og ákveðið var að fundarmenn skiptust á að rita fundargerðir.  Farið var yfir fundargerð síðasta fundar, gerðar smávægilegar breytingar og hún síðan samþykkt. 

1.  Þarfagreining
Aðal umræðuefni  fundarins var þarfagreining fyrir efnisorðasamvinnuna og hvað þarf  að hafa í huga þegar þarfagreining er gerð. Nokkrar umræður voru um hugsanlegan kostnað, fjármögnunarleiðir og framtíðarskipulag.

2. Verkaskipting
Fundarmenn skiptu með sér verkum.  Huldu Björk var falið að koma með punkta  með almennum rökstuðningi fyrir verkefnið og  mannaflaþörf.  Ákveðið var að Ragna velti fyrir sér hvaða vinna væri framundan á næstunni meðan yfirfærsla í Aleph gengi yfir.  Elísabet tók að sér að hafa samband við Arnór Guðmundsson vegna hinna ýmsu mála sem vinnuhópurinn hefur rætt um, svo sem  kostnaðarskiptingu og verkaskiptingu og hvert hlutverk menntamálaráðuneytisins væri.

3.  Önnur mál
Samstaða var um að eitt af hlutverkum efnisorðaráðs yrði stefnumótun og að setja verklagsreglur um það sem viðkemur efnisorðagjöf  í landskerfinu en ekki hlutverk þessa vinnuhóps eins og rætt var í upphafi.





Ýmis önnur mál voru rædd á fundinum sem ekki verða tíunduð hér en vænta má að verði áberandi á  næstu fundum hópsins. 

Fengið var leyfi til að setja fundargerðir vinnuhópsins á vef Landkerfis bókasafna www.landskerfi.is
Næsti fundur verður haldinn fimmtudaginn 11. júlí kl. 10 í  Borgarbókasafni v/Tryggvagötu.

Fundi var slitið kl. 12.

Þóra Kristín Sigvaldadóttir, fundarritari.

